
MINISTARSTVO VANJSKE TRGOVINE I EKONOMSKIH ODNOSA BiH 
 
 
Na osnovu člana 15. stav (1) Zakona o patentu ("Službeni glasnik BiH", broj 53/10), člana 14. 
stav (1) Zakona o žigu ("Službeni glasnik BiH", broj 53/10), člana 16. Zakona o industrijskom 
dizajnu ("Službeni glasnik BiH", broj 53/10), člana 16. stav (1) Zakona o zaštiti oznaka 
geografskog porijekla ("Službeni glasnik BiH", broj 53/10) i člana 9. stav (4) Zakona o zaštiti 
topografije integriranog kola ("Službeni glasnik BiH", broj 53/10), Ministarstvo vanjske trgovine i 
ekonomskih odnosa Bosne i Hercegovine, na prijedlog direktorice Instituta za intelektualno 
vlasništvo Bosne i Hercegovine, donosi   
 
 

ODLUKU 
 

O POSEBNIM TROŠKOVIMA POSTUPKA ZA STJECANJE I ODRŽAVANJE PRAVA 
INDUSTRIJSKOG VLASNIŠTVA 

 
 

Član 1. 
(Područje i obim primjene Odluke) 

 
(1)    Odlukom o posebnim troškovima postupka za stjecanje i održavanje prava industrijskog 
vlasništva (u daljnjem tekstu: Odluka) ureĎuje se naknada posebnih troškova postupka (u 
daljnjem tekstu: troškovi postupka) koja se plaća za radnje u postupcima stjecanja, održavanja, 
prometa i prestanka prava na patent i konsenzualni patent, robni i uslužni žig i žig garancije, 
industrijski dizajn, oznaku geografskog porijekla, ime porijekla i geografsku oznaku i topografiju 
integriranog kola (u daljnjem tekstu: prava industrijskog vlasništva) pred Institutom za 
intelektualno vlasništvo Bosne i Hercegovine (u daljnjem tekstu: Institut).   
 
(2)    Troškovima postupka u smislu stava (1) ove odluke smatraju se i troškovi za ostale usluge 
koje pruža Institut u vezi sa zaštitom prava industrijskog vlasništva.   
 
(3)    Troškovi postupka plaćaju se na prihod budžeta Bosne i Hercegovine.   
 
 
 
 
 



 

 

Član 2. 
(Tarifa troškova postupka) 

 
Spisi i radnje za koje se plaćaju troškovi postupka, kao i iznos troškova postupka utvrĎuju se 
Tarifom troškova postupka (u daljnjem tekstu: Tarifa) koja je sastavni dio ove odluke.   
 

Član 3. 
(Obveznik plaćanja troškova postupka) 

 
(1)    Obveznik plaćanja troškova postupka je lice prema čijem je zahtjevu pokrenut postupak, ili 
se vrši radnja predviĎena Tarifom.   
 
(2)    Lice koje se bavi predstavljanjem u postupku zaštite industrijskog vlasništva dužno je platiti 
troškove postupka za radnje utvrĎene Tarifom, i to za polaganje posebnog stručnog ispita, za 
upisivanje u registar predstavnika i obnavljanje upisivanja u registar kod Instituta, na način i u 
skladu sa propisima kojima je ureĎena ova materija.   
 

Član 4. 
(Ostale usluge) 

 
(1)    Lice koje zahtijeva pružanje ostalih usluga Instituta dužno je platiti troškove tih usluga.   
 
(2)    Ostalim uslugama, u smislu ove odluke, smatraju se naročito: oglašavanje u "Službenom 
glasniku Instituta", izdavanje stručnih publikacija, izdavanje isprave o priznatom pravu, 
izdavanje patentnog spisa, usluge pretraživanja baza podataka, specijalističko obrazovanje 
(organiziranje stručnih kurseva, seminara, savjetovanja, predavanja i sl.), fotokopiranje 
dokumenata koji su vezani za prijavljena i priznata prava industrijskog vlasništva.   
 

Član 5. 
(Nastanak obaveze) 

 
(1)    Ako Tarifom nije drugačije propisano, obaveza plaćanja troškova postupka nastaje:   
 

a) za podnesak - u trenutku kada se predaje, ili u roku odreĎenom u pozivu Instituta,   
 

b) za rješenje i drugi akt - u trenutku podnošenja zahtjeva za njihovo izdavanje,   
 

c) za pravnu radnju - u trenutku podnošenja zahtjeva za izvršenje te radnje.   
 
(2)    Troškovi postupka plaćaju se u trenutku nastanka obaveze ako ovom odlukom nije 
drugačije odreĎeno.   
 

Član 6. 
(Naknada stvarnih troškova) 

 
Ako je Tarifom odreĎeno da se troškovi plaćaju prema stvarnim troškovima, kao osnovica za 
obračun uzima se vrijednost usluge iskazane u ispravi ili fakturi uvećane za 30% na ime 
stvarnih troškova Instituta.   
 
 
 



 

 

Član 7. 
(Obavještenje o plaćanju posebnih troškova postupka) 

 
U rješenju ili drugoj ispravi za koju su plaćeni troškovi postupka mora se označiti da su troškovi 
postupka plaćeni, u kojem iznosu i po kojem tarifnom broju.   
 

Član 8. 
(Lica osloboĎena plaćanja troškova postupka) 

 
Od plaćanja troškova postupka osloboĎene su:   
 

a) institucije Bosne i Hercegovine,   
 

b) humanitarne i dobrotvorne organizacije registrirane u Bosni i Hercegovini.   
 

Član 9. 
(OslobaĎanje plaćanja za spise i radnje) 

 
Od plaćanja troškova postupka osloboĎeni su sljedeći spisi i radnje:   
 

a) u postupku za povrat nepravilno naplaćenih troškova postupka,   
 

b) u postupku za ispravku greške u rješenju, drugim ispravama i službenim evidencijama 
(registri, "Službeni glasnik Instituta").   

 
Član 10. 

(Valuta za plaćanje troškova postupka) 
 
(1)    Troškovi postupka plaćaju se u konvertibilnim markama.   
 
(2)    Strano pravno i fizičko lice plaća troškove postupka posredstvom registriranih predstavnika 
za zaštitu industrijskog vlasništva u skladu sa odredbama ove odluke.   
 
(3)    Izuzetno od odredbe stava (2) ove odluke, strano pravno i fizičko lice koje, u smislu 
odredbe člana 5. Zakona o patentu ("Službeni glasnik BiH" broj 53/10), ima ovlaštenje za 
preduzimanje odreĎenih radnji u postupku može platiti troškove postupka samostalno, bez 
predstavnika.   
 
(4)    Domaće pravno i fizičko lice koje je pokrenulo postupak pred Institutom posredstvom 
predstavnika može plaćati troškove postupka samo posredstvom predstavnika.   
 

Član 11. 
(Pravo na povrat uplaćenih troškova postupka) 

 
(1)    Lice koje je platilo troškove postupka koje nije bilo dužno platiti ima pravo na povrat novca 
u visini naplaćenih troškova postupka.   
 
(2)    Postupak za povrat troškova postupka pokreće se na zahtjev lica iz stava (1) ovog člana.   
 
(3)    Povrat troškova postupka vršit će se za uplate iz stava (1) ovog člana koje su učinjene 
nakon stupanja na snagu ove odluke.   



 

 

(4)    Rješenje o povratu troškova postupka donosi Institut.   
 
(5)    Povrat troškova postupka vrši se na teret prihoda budžeta Bosne i Hercegovine.   
 

Član 12. 
(Zastara) 

 
Pravo na naplatu troškova postupka zastarijeva u roku od dvije godine, računajući od dana kada 
je trebalo platiti troškove postupka, a pravo na povrat troškova postupka zastarijeva u roku od 
dvije godine od dana plaćanja troškova postupka.   
 

Član 13. 
(Kontrola primjene Odluke) 

 
(1)    Kontrolu primjene ove odluke vrši Ministarstvo finansija i trezora Bosne i Hercegovine.   
 
(2)    Unutrašnju kontrolu primjene ove odluke vrši Institut u okviru obavljanja svoje djelatnosti.   
 

Član 14. 
(Prestanak važenja propisa o plaćanju troškova postupka) 

 
Stupanjem na snagu ove odluke prestaje važiti Odluka o posebnim troškovima postupka za 
stjecanje i održavanje prava industrijskog vlasništva ("Službeni glasnik BiH", broj 29/02).   
 

Član 15. 
(Stupanje na snagu) 

 
Ova odluka stupa na snagu osmog dana od dana objavljivanja u "Službenom glasniku BiH", a 
primjenjivat će se od 1. januara 2011. godine.   
 
Broj 01-1-02-4575/10                                                                               Ministar 
28. decembra 2010. godine                                                               Mladen Zirojević, s. r.   
            Sarajevo   

